
TURIZMNI RIVOJLANTIRISH 
IMKONIYATLARI

Ziyadullayev Ilhom Narkabilovich
TDAU “Biznesni boshqarish” kafedrasi assistenti 

Annotatsiya: Ushbu maqolada respublikamizda turizmni rivojlantirish omillari hamda bu borada amalga oshirilayotgan 
natijalar to‘g‘risida ma’lumotlar yoritilgan. Undan tashqari turizmni rivojlantirish uchun infratuzilmani ahamiyati va turizm 
yo‘nalishidagi infratuzilma obyektlari tahlil etilgan.

Kalit so‘zlar: turizm, texnologiya, infratuzilma, integratsiya, globallashuv, shartnoma, islohot, transformatsiya, samaradorlik.
Abstract: This article contains information about the factors of tourism development in our republic and the results real-
ized in connection with this. In addition, the importance of infrastructure for the development of tourism and infrastructure 
facilities in the direction of tourism was analyzed.

Key words: tourism, technology, infrastructure, integration, globalization, contract, reform, transformation, efficiency.
Аннотация: В данной статье содержится информatsiя о факторах развития туризма в нашей республике и реа-
лизованных в связи с этим результатах. Кроме того, проанализировано значение инфраструктуры для развития 
туризма и объектов инфраструктуры в направлении туризма.

Ключевые слова: туризм, технологии, инфраструктура, интегрatsiя, глобализatsiя, контракт, реформа, трансфор-
мatsiя, эффективность.

K I R I S H
Hozirgi kunda turizmning jahon xo‘jaligidagi hissasi yil sayin oshib, u muhim makroiqtisodiy tarmoqlar qatorida 

rivojlanmoqda. Mazkur soha dunyodagi ko‘pgina davlatlarning daromad manbayi sifatida ularning milliy iqtisodi-
yotida asosiy o‘rin tutmoqda. Shu jihatdan O‘zbekistonda mazkur tarmoqqa e’tiborni kuchaytirish muhim masa
lalardan biridir. Butunjahon turizm tashkilotining (UNWTO) prognozi bo‘yicha turizm industriyasida 2020-yilgacha 
xalqaro turizmda o‘sish tendensiyasi saqlanib qolinadi. Binobarin, barqaror o‘sish dinamikasi Osiyo va Tinch okeani 
regionidagi bir qancha mamlakatlarda ijobiy rivojlanishi xalqaro ekspertlar tomonidan e’tirof etilmoqda. Bunga o‘z 
navbatida bugungi kundagi turizmga berilayotgan keng ko‘lamli investitsiyalar va turistik salohiyatning yuqoriligidir.

Bugungi kunda jahonda yuz berayotgan globalizatsiya jarayonlarining tezlashib borishi davlatlardan turizm 
tarmog‘ini rivojlantirish orqali muhim masalalarni yechish imkoniyatini yaratishni taqozo etmoqda. Shu jum-
ladan, respublikamizda olib borilayotgan islohotlarning muhim yo‘nalishlaridan biri turizm sohasini rivojlantirish 
eng dolzarb vazifalardan biri sifatida belgilandi. O‘zbekiston Respublikasi Prezidentining 2019-yil uchun mo‘ljal-
langan eng muhim ustuvor vazifalar haqidagi Oliy Majlisga Murojaatnomasida turizmni rivojlantirish, sohaga 
investitsiyalar jalb etish, kadrlar salohiyatini oshirish bo‘yicha kompleks choralar ko‘rishimiz lozim. Bizda 
turizm ko‘pincha qadimiy shaharlarimiz, tarixiy-madaniy yodgorliklar doirasida cheklanib qolmoqda. O‘zbeki-
ston zamonaviy turizm industriyasini rivojlantirish uchun barcha zarur manbalarga ega. Buyuk Ipak yo‘lida joy-
lashgan Vatanimiz qulay tabiiy-iqlim sharoitlariga boy tarixiy, madaniy merosga va ayni paytda ham ichki, ham 
xalqaro turizmni rivojlantirish uchun yuqori salohiyatga ega.

M A V Z U G A  O I D  A D A B I Y O T L A R  S H A R H I
Sh. Omonov Turistik xizmatlarni rivojlantirish imkoniyatlarida asosiy e’tiborni turistik xizmatlarni rivojlanti-

rish imkoniyatlariga va marketing tizimini rivojlantirish samaradorligiga e’tibor berganligini ko‘rishimiz mumkin [2].

T A D Q I Q O T  M E T O D O L O G I YA S I
Turizmni rivojlantirish imkoniyatlarini tadqiqot jarayonida statistik taqqoslash va ilmiy amaliy jihatlari tahlil 

etilib, bu jarayon bo‘yicha tizimlashtirish imkoniyatlar kabi uslublardan foydalanildi.

T A H L I L  V A  N A T I J A L A R
Zamonaviy turistik tashkilot va korxonalar bugungi kunda yangi axborot tizimlari, kompyuter texnologi-

yalaridan foydalanuvchi texnika bilan ta’minlangan yuqori texnologiyali ishlab chiqarishga ega. Hozirgi zamon 
turzm xizmatlarida mijoz sifatli xizmatlarni olishi zarur. Bu davr talabi bo‘lib qolmoqda Ushbu omillarni amalga 
oshirishda texnologiyalardan foydalanish hamda Respublikamizda infratuzilmani yaxshilash hal qiluvchi rol 
o‘ynaydi. Buni rivojalangan davlatlar misolida ham ko‘rishimiz mumkin. Fransiyada 1960-1970-yillarda avto-
mobil yo‘llarning sifatini yaxshilashi turistlar sonini oshishiga olib kelgan [3]. Shuning uchun ham yo‘l va boshqa 
infratuzilma sohalarini yaxshilash turistlar oqimini oshishiga imkonyat yaratadi.

1-jadval: Respublikamizda 2021-yilda turizm infratuzilmasini rivojlantirish ko‘rsatkichlari
№ Turizm infratuzilmas obyektlari birlik soni
1 WiFi birlik 3450
2 Turistik yo‘l ko‘rsatkichlar birlik 1747
3 Axborot markazlari birlik 115

Jami birlik 5312

Respublikamizda 2021-yilda turizm infratuzilmasi obyektlari soni WiFi 3450 birlikni tashkil etgan bo‘lsa 
axborot markazlari 115 birlikni tashki etgan, albatta, bu turdagi infratuzilma obyektlarni sonini oshrilishi turist-
larga xizmat ko‘rsatish sifatini oshirishga xizmat qiladi1.

Bugungi kunda jahonda yuz berayotgan globallashuv jarayonlarining tezlashib borishi davlatlardan turizm 
tarmog‘ini rivojlantirish orqali muhim masalalarni yechish imkoniyatini yaratishni taqozo etmoqda [3]. 

Shu jumladan, respublikamizda olib borilayotgan islohotlarning muhim yo‘nalishlaridan biri turizm sohasini 
rivojlantirish eng dolzarb vazifalardan biri sifatida belgilandi. Maʼlumki, turizmning rivojlanishini infratuzilma, 
yaʼni boshqa sohalarning rivojlanishidan ayri holda tasavvur qilib bo‘lmaydi, jumladan, turizm obyektlari, joy-
lashtirish muassasalari, umumiy ovqatlanish, transport xizmati va boshqa xizmat ko‘rsatish sohalariga bog‘liq. 
Shuning uchun ham Respublikamizda turizm infratuzilmasini yaxshilash hamda bu boradagi ishlarning sama-
radorligini oshirish maqsadida 2021-yilda ichki va ziyorat turizmini rivojlantirish bo‘yicha qo‘shimcha chora-tad-
birlar to‘g‘risida O‘zbekiston Respublikasi Vazirlar Mahkamasining qarori qabul qilindi2.

Respublikamizda amalga oshirilayotgan islohotlar natijasida ayni xo‘jalik yuritish yoki tadbirkorlikni amalga 
oshirilishi bo‘ladimi barcha jarayonlarda shaffoflikni ta’minlash maqsadida e-auksion orqali xizmat ko‘rsatish 
maqsadida yer maydonini ajratish yoki bino inshootlarni sotib olish aynan mana shu axborot tizimi orqali amalga 
oshirilishi xizmat ko‘rsatish sohasini rivojlantirishga asos bo‘lib xizmat qiladi.

1-rasm: O‘zbekiston Respublikasiga tashrif buyurgan xorijiy sayyohlarning soni

1	  https://uzbektourism.uz
2	  O‘zbekiston Respublikasi Vazirlar Mahkamasining qarori, 24.02.2021-yildagi 100-son.

Respublikamizda tashrif buyurgan xorijiy syyohlarni 2018-2022-yillar oralig‘ini tahlil etadigan bo‘lsak 2018-
yilda 5 346 219 kishi tashrif buyurgan bo‘lsa 2020-yida pandemiya sababli xorijiy sayyohlar soni keskin kamaydi 
hamda 1 504 126 kishi tashrif buyurdi, 2022-yilda esa bu ko‘rsatkich 5 232 780 kishini tashki etdi3. Aynan 
xorijdan tashrif buyuruvchi turistlar sonini oshishiga ta’sir ko‘rsatadigan omillarni e’tiborga olishimiz maqsadga 
muvofiq. O‘zbekistonda eng dolzarb muammolardan biri turistik sohani qayta tashkil qilish, uning rentabelligini, 
birinchi navbatda, yuqori texnologiyali komplekslar va tegishli infrastrukturaga ega turistik markazlarni tashkil 
qilish evaziga oshirish hisoblanadi. 

2-rasm: Respublikamizda 2018-2022-yilda kiruvchi, chiquvchi va ichki turizmning asosiy ko‘rsatkichlari

Iqtisoiy munosabatlarning transformatsiyalashuvi sharoitlarida turizmni rivojlantirishni boshqarish sama-
radorligini oshirishning muhim omili xo‘jalik yuritishning yangi shakllarini izlash hisoblanadi. Mamlakatimizdagi 
turistik xizmatlar bozorida hozirgi vaqtda asosan an’anaviy shakllar faoliyat ko‘rsatmoqda. 

Ichki turizmni rivojlantirish, yoshlar, aholining kam ta’minlangan qatlamlari, urush va mehnat veteranlari 
o‘rtasida turistik-ekskursiya faoliyatini yaxshilash, taqdim etiladigan ijtimoiy qatlamlarning sifatini oshirish mas-
alalari ham turizmni rivojlantiruvchi omillardan hisoblanadi shuning uchun ham 2021-yilda O‘zbekiston bo‘ylab 
sayohat qilish xarajatlarining bir qismini qoplash bo‘yicha 52 nafar tadbirkorlarga 451,6 mln. so‘m miqdoridagi 
subsidiya mablag‘lari ajratildi. 2021-yilda turizm sohasidag barcha investitsiya loyihalari doirasida umumiy qiy-
mati 6,9 trln.so‘m (shundan: tashabbuskor mablag‘lari 3,5 trln.so‘m, bank kreditlari – 737,5 mlrd.so‘m, xorijiy 
investitsiyalar – 238,7 mln. dollar, xorijiy kredit liniyalari – 15,6 mln.dollar.) bo‘lgan mablag‘lar o‘zlashtirilib, yil 
yakuniga qadar 490 ta loyiha amalga oshirilishi va 6 850 ta yangi ish o‘rinlari yaratilishi rejalashtirilgan edi4 
barcha rejalashtirilgan ishlarni belgilangan reja sosida va o‘z vaqtida bajarilishi turizmni rivojlantirish strate-
giyasini belgilashda muhim vazifa sifatida xizmat qiladi. 2021-yil davomida mamlakatimizga tashrif buyurgan 
xorijiy turistlar soni 1 881 345 nafarga yetib, turistik xizmatlar eksporti 422,1 mln. AQSh dollarini tashkil etdi.
Ijtimoiy himoyaga muhtoj oilalarni qo‘llab-quvvatlash maqsadida 8 025,2 ming nafar mahalliy aholi shundan, 
ayollar daftariga kiritilgan 124,4 ming nafar ayollar sayohati tashkil etildi.

3-rasm: Respublikamizda 2022-yilda turistik firma va tashkilotlar faoliyatining asosiy ko‘rsatkichlari

Hududlarda 133 ta yangi mehmonxona (xonalar soni 3 384 ta) va 210 ta hostel (xonalar soni 1 946 ta)lar 
faoliyati yo‘lga qo‘yilib, jami joylashtirish vositalari soni 1 442 ta ulardagi o‘rinlar soni 71 247 taga yetkazildi.

3	  https://uzbektourism.uz/
4	  https://uzbektourism.uz/

Aholini xizmat ko‘rsatish tizimga jalb qilinishi va oilaviy tadbirkolikni rivojlantirishi natijasida 1 096 ta oilaviy 
mehmon uy (xonalar soni 3 952 ta)lari tashkil qilinib, ularning umumiy soni 2 458 ta o‘rinlar soni 21 018 taga 
yetdi.

Turistlar uchun xizmat ko‘rsatuvchi 137 ta yangi turistik tashkilotlar faoliyati yo‘lga qo‘yilishi natijasida 
ularning soni 1 483 taga yetkazildi. Barcha bajarilgan ishlarni tahlili va natijasi turizmni rivojlantirish orqali 
xizmat ko‘rsatish tizimida samarali faoliyat olib borish imkoniyatlariga qaratilganligini ko‘rishimiz mumkin.

X U L O S A  V A  T A K L I F L A R
Xalqaro turistik bozorlarga intеgratsiyalashda quyidagi yo‘nalishlar samarali intеgratsion tadbirlarligini ino-

batga olib Respublikamizda turizmni rivojlantirish omillari bo‘yicha quyidagi xulosa rivojlantirish uchun ximat 
qiladi:

■	 Rеspublikamizda turistik tashkilotlarning xalqaro turistik tashkilotlariga a’zo bo‘lishi bilan birga xalqaro 
darajada faoliyatini amalga oshirilishi;

■	 Rеspublikamizda rivojlangan davlatlar turizm firmalari asosida turopеratorlar integratsion faoliyatni 
amalga oshirishi;

■	 Respublikamizda faoliyat olib borilayotgan turistik tashkilotlar bilan rivojlangan davlatlarda faoliyat olib 
borayotgan turistik tashkilotlar bilan shartnomaviy munosabatlarni amalga oshirilishi;

■	 Turistlarga joylarni band qilish bo‘yicha elektron tizimni takomillashtirish;

■	 Transport xizmatlari infratuzilmasini yaxshilash hamda turistik mavsumida xizmat sonini oshirish.

■	 Transport tizimida yo‘lovchi tashish muammosini kamaytirish imkoniyatlarini ishlab chiqish mavsum 
davrida qo‘shimcha yolovchi tashish xizmatlar sonini ko‘paytirish.

Foydalanilgan adabiyotlar ro‘yxati:
1.	 O‘zbekiston Respublikasi Vazirlar Mahkamasining qarori, 24.02.2021-yildagi 100-son.
2.	 Sh. Omonov Turistik xizmatlarni rivojlantirish imkoniyatlari; journal of marketing, business and management(jmbm)/sjif 

factor: 5.57.
3.	 Usmanov M.R. Turizm geografiyasi: o‘quv qo‘llanma. –Samarqand, “SamDU”.–2020. –281 b.
Internet saytlari.
1.	 https://uzbektourism.uz 
2.	 https://Stat.uz

